
ਉਹ ਤੇ ਹੋਗੇ ਰਾਜਾ ਬੜਾ ਤੇਰੇ ਕੋਲੋਂ ਜਿਤੇ ਪੈਣ ਮੁਕਦਮੇ ਫਤਹਿ ਲੈਸੀ 

ਕਾਦਰਯਾਰ ਦੇਸੀ ਰਬ ਲਾਲ ਅਗੇ ਫੇਰ ਰਾਜਾ ਰਾਜ ਤੇਰੇ ਮਕ ਵਹਿਸੀ 

ਰੋ ਰੋਇਕੇ ਆਖਦਾ ਮਾਂ ਤਾਈਂ ਜਿਹੜਾ ਕਰਮ ਲਿਖਿਆ ਸੋਈ ਪਾਇਆ ਮੈਂ 

ਇਸੇ ਸ਼ਹਿਰ ਥੀਂ ਬਾਪ ਤਗਯਥ ਕੀਤਾ ਕੇਹੜਾ ਤੱਤ ਨਾਲ ਕਢਾਇਆ ਮੈਂ 

ਕਿਸਨੂੰ ਖੋਲਕੇ ਦਿਲ ਦਾ ਹਾਲ ਦਸਾਂ, ਜੇਹੜਾ ਭਾਰ ਸਰੀਰ ਤੇ ਚਾਇਆ ਮੈਂ 

ਜੇ- ਜ਼ਰਾ ਨਾ ਪਵੇ ਖਿਆਲ ਮੇਰੇ ਫੇਰ ਮਾਈ ਹਥ ਬਧਿਓ ਸੂ 

ਕਹਿੰਦਾ ਮਾਂ ਨੂੰ ਪਿਉ ਨਾ ਮਾਰ ਮੇਰੇ, ਕੀਤਾ ਥਾਪ ਦਾ ਸਭ ਚਾ ਦਸਿਓ ਸੂ 

ਇਹਨਾਂ ਜੋਗੀਆਂ ਦਾ ਕਰ ਕੂਚ ਡੇਰਾ, ਪਲਾ ਹਿਰਸ ਹਵਾ ਦਾ ਲਦਿਓ ਸੂ 

ਕਾਦਰਯਾਰ ਪੂਰਨ ਜਦੋਂ ਟੁਰਨ ਲਗਾ, ਮਾਂਈ ਇਛਰਾਂ ਨੂੰ ਤਦੋ ਸਦਿਓ ਸੂ 

ਸੀਨ-ਸਮਝ ਮਾਤਾ ਤੂੰ ਤਾਂ ਭਲੀਏ, ਪੂਰਨ ਭਗਤ ਖਲੋਇਕੇ ਕੇ ਮੱਤੀਂ 

ਗੋਪੀ ਚੰਦ ਦੀ ਮਾਂ ਸਲਾਹੀਏ ਜੀ, ਜਿਨ ਤਰਿਆ ਪੁਤਰ ਫਕੀਰ ਹਥੀਂ 

ਤੂੰ ਵੀ ਤੋਰ ਮਾਤਾ ਰਾਜੀ ਹੋ ਮੈਨੂੰ ਅਤੇ ਜਾਂਦਿਆਂ ਮੂਲ ਨਾ ਦੇਰ ਘੱਤੀਂ 

ਕਾਦਰਯਾਰ ਮੀਆਂ ਭਗਤ ਪੂਰਨ ਆਖੇ ਰੋ ਰੋ ਕੇ ਮਰੇ ਨਾ ਮਗਰ ਵਤੀਂ

ਸੀਨ-ਸੀ ਖੋਰਾ ਮੈਥੋਂ ਜੁਦਾ ਹੋਇਓ ਮਸਾਂ ਮਸਾਂ ਮੈਂ ਤੇ ਵੇਖਿਆ ਮੁਖ ਤੇਰਾ 

ਚਵੀਂ ਬਰਸ ਗੁਜਰੇ ਨਾਅਰੇ ਮਾਰਦੀ ਨੂੰ, ਅਜੇ ਰੋਜ ਨਾ ਡਿਠੜਾ ਮੁਖ ਤੇਰਾ 

ਦਸੀਂ ਪੂਰਨਾ ਵੇ ਹੋਈ ਕਿਸ ਤਰ੍ਹਾਂ ਸੀ, ਉਮਰ ਹਯਾਤੀ ਦਾ ਦੁਖ ਤੇਰਾ 

ਕਾਦਰਯਾਰ ਮੈਂ ਰੋਜ ਚਿਤਾਰਦੀ ਸਾਂ, ਲਗਾ ਉਮਰ ਹਯਾਤੀ ਦਾ ਦੁਖ ਤੇਰਾ 

ਸੁਆਦ-ਸਾਹਿਬ ਨੇ ਦਿੱਤੀ ਜਿੰਦਗਾਨੀ, ਤੂੰ ਕੀ ਲਗੀ ਸਚ ਪਛਾਣ ਮਾਏਂ 

ਗੋਰਖ ਨਾਥ ਨੇ ਕਢਿਆ ਖੂਹ ਵਿਚੋਂ, ਦਿਤੇ ਨੈਣ ਪ੍ਰਾਣ ਰਬ ਆਣ ਮਾਏ 

ਚਿੰਤਾ ਖ਼ਫ਼ਾ ਹੋ ਕੇ ਮੇਰਾ ਕਾਲ ਕਚੇ ਭਾਵੇਂ ਗੈਰ ਨੂੰ ਮਨ ਵਿਚ ਧਾਰ ਮਾਏਂ 

ਕਾਦਰਯਾਰ ਇਹ ਕੋਲ ਇਕਰਾਰ ਕੀਤਾ, ਫੇਰ ਮਿਲਾਗਾ ਤੈਨੂੰ ਆਣ ਮਾਏਂ 

ਜੁਆਬ ਜਾਮਨੀ ਗੁਰੂ ਦੀ ਵਿਚ ਲੈ ਕੇ, ਮਾਤਾ ਤੋਰਿਆ ਵਿਚ ਇਕਰਾਰ ਲੋਕੋ 

ਦਿਲੋਂ ਅਖਦੀ ਰੱਬ ਦਾ ਭਲਾ ਹੋਏ ਸਾਂਝ ਰਖੀ ਸੂ ਜਹਾਨ ਲੋਕੋ 

ਡਿਗੇ ਲਾਲ ਹਥਾਂ ਵਿਚ ਲੱਭਦੇ ਨਹੀਂ ਕਰਮਾਂ ਵਾਲਿਆਂ ਨੂੰ ਦੂਜੀ ਵਾਰ ਲੋਕੋ 

ਪੂਰਨ ਹੋ ਤੁਰਿਆ ਦਾ ਵਿਦਾ ਇਛਰਾਂ ਤੋਂ ਕਿੱਸਾ ਜੜਿਆ ਸੀ ਕਾਦਰਯਾਰ ਲੋਕੋ 

ਤੋਏ-ਤਰਫ ਤੁਰਿਆ ਗੁਰ ਆਪਣੇ ਦੇ ਜਾਏ ਚਰਨਾਂ ਤੇ ਸੀਸ ਨਿਵਾਉਦਾ ਏ 

ਹਥ ਜੋੜੇ ਪਰਦਖਣਾ ਤਿੰਨ ਕਰਦਾ, ਮੂੰਹੋ ਬਲਕੇ ਅਲਖ ਜਗਾਉਂਦਾ ਏ 

ਸਾਰ ਸੰਤਾਂ ਦੀ ਫਿਰ ਉਹ ਢੂੰਡ ਕਰਕੇ ਹਥੀਂ ਆਪਣੇ ਆਸਣ ਲਾਉਂਦਾ ਏ 

ਕਾਦਰਯਾਰ ਫਿਰ ਪਛਿਆ ਗਰਾਂ ਤੇਰੋ ਮਾਈ ਬਾਪ ਦਾ ਹਾਲ ਸੁਣਾਉਂਦਾ ਏ 

ਜੋਏ ਐਨ ਤੇ ਗੋੈਨ ਫਿਕਰ ਕਰਕੇ, ਹਰਫ ਵਾ ਦਾ ਜੋੜਿਆ ਕਾਫ ਤਾਈਂ 

ਕਾਫ ਗਾਫ ਤੇ ਲਾਮ ਯਕ ਮੁਸਤੇ ਕਰਕੇ ਤੇ ਮੀਮ ਨੂੰ ਨੂੰਨ ਆਦਾ ਹੈ ਵਾ ਤਾਈਂ 

ਲਾਮ ਅਲਫ ਕੋਲੋਂ ਬੈਂਤ ਮੁਕ ਗਏ ਅੱਜ ਕਿੱਸਾ ਜੜਨਾ ਸੀ ਤੋੜ ਯੇ ਤਾਈਂ 

ਕਾਦਰਯਾਰ ਕਹਿੰਦਾ ਪੜ੍ਹਣ ਵਾਲਿਆਂ ਨੂੰ ਕੋਈ ਦੇਸ਼ ਨਾ ਦੇਣਾ ਮੈਂ 

ਮੋਜਿਆਂ ਮਾਛੀ ਕੇ ਪਿੰਡ ਹੈ ਗਲਾ ਮੇਰੀ ਸੰਧੂ ਜਾਤ ਦਾ ਆਂਖ ਸੁਣਾਇਆ ਮੈਂ 

ਇਕੀ ਸੌ ਚਾਲੀ ਜਾਂ ਬੈਂਤ ਤਿਆਰ ਕੀਤਾ ਸਭ ਨਾ ਭਾਈਆਂ ਨੂੰ ਚਾ ਸੁਣਾਇਆਂ ਮੈਂ 

ਕਿਸਾਂ ਪੂਰਨ ਭਗਤ ਦਾ ਫਿਕਰ ਕਰਕੇ ਸੋਲਾਂ ਦਿਨਾਂ ਦੇ ਵਿਚ ਮੁਕਇਆਂ ਮੈਂ

ਕਾਦਰਯਾਰ ਜੇ ਏਸਨੂੰ ਖੁਸ਼ ਕਰਸੀ ਖੁਸ਼ ਰਹੇਗਾ ਆਂਖ ਸੁਣਾਇਆ ਮੈਂ 

